
Letamo la Ditlhabeng le tumile ka ditlhapi 
tse di monate. Letamo le, le ratiwa thata ke 
barei ba ditlhapi. Letamo la Ditlhabeng le 
tumile gape le ka dinoga tsa metsing. Tlhara 
ke mosimane o botlhale wa Tlhabane wa go 
rata go itse dilo tsotlhe.

Tlhara le batsadi ba’gwe ba ne ba dula fa 
gaufi  le letamo la Ditlhabeng. Bontsi ba 
badudi ba motse o, ba tshela ka go rea/
thea ditlhapi. Bangwe ba ne ba di rekisa fa 
bangwe ba di ja ka malapeng a bone. Go ne 
go se na tlala mo motseng wa Tlhabane.

Tlhara le ene o rata go  nna morei wa 
ditlhapi. Ka metlha yotlhe o kopa rraagwe go 
mo rekela sekgoge. Rraagwe o ne a dumela 
le fa a ne a itlhokela. O ne a leka ka metlha 
go reka sekgoge fela a sitwa./tlholega.

Tsatsing leo rraagwe a mo reketseng 
sekgoge, o ile a itumela thata. Bothata ke 
gore o ne a tshaba go ya letamong a le esi. 
Tlhara o ile a ya go tsala gagwe, Letlhokwa. 
Letlhokwa o ile a gana/latola go ya le ene 
letamong. O ile a ya go Ntaote. Ntaote le ene 
a latola/gana a re ga a batle go bona dinoga 
tsa metsi.

Jaanong o tla dira jang? O rata go rea/thea 
ditlhapi go thusa rraagwe. Rraagwe o rekisa 
ditlhapi borekelong. O batla seo ka pelo le 
mowa.

Tlhara a iteta sefuba a ya a le esi letamong. 
A latlhelasekgoge sa gagwe letamong. Fa a 
nagana gore jaanong o reile/theile tlhapi, a 
bona noga ya metsi e sesela kgaufi  le ene.

A gakololela ditaba tsa Ntaote. Mmalo! A 
phutha sekgoge sa gwe a tshabela gae. 
A boela gae a sa rea/thea sepe. Rragwe a 
botsa gore ke eng a sa tla le tlhapi ka letsatsi 
la gagwe la ntlha. Tlhara a swaba go bua 
gore o tshabile noga ya metsi. A re ga go na 
tlhapi e kileng ya atamela gaufi  le sekgoge 
sa gagwe.

Letsatsing le le latelang, Tlhara a tsoga  gape 
e sa le mo mosong. A tsogelela ditsala tsa 
gagwe go ba kopa go ya le ene letamong.
Bone ba ile ba gana gape. Ba re ga ba batle 
go atamela letamong. Ba boifa dinoga tsa 
metsi.

Tlhara o tsielegile, o tla tsamaya le mang? A 
le esi, gone, nyaa, le fa pelo e batla go rea/
thea ditlhapi. O ipona e le morekisi o mogolo 
wa ditlhapi mo motseng.

Letsatsi le le latelang,a ya go rre Matlhoko. 
A kopa rre Matlhoko go ya le ene letamong. 
Rre Matlhoko a dumelana le ene. Tlhara a 
ikutlwa a itumetse mme a ikaelela go rea/
thea ditlhapi tse dintsi.

Rre Matlhoko o ne a itse letamo la Ditlhabeng 
tota. A re ba ye letlhakoreng leo go se nang 
dinoga tsa metsi. Rre Matlhoko ke morei/
mothei wa bogologolo wa ditlhapi. Tlhara a 
lokologa mo pelong ka tshoetso/tshwetso e.

Ba latlhela dikgoge tsa bone ba leba. 
Sekgoge sa Tlhara se bonala se sisinyega. 
Go ra gore tlhapi e teng.

Rre Matlhoko a laela Tlhara gore a goge ka 
lebelo ka gore tlhapi e lomile sekgoge. Tlhara 
a goga, a goga, a ba a ema ka dinao. Go ile 
ga tswelelela tlhapi e ntle e kgatlhisang. Rre 
Matlhoko a tsaya tlhapi eo senepe. A e kala, 
a re ke e tona thata.

Sekgoge sa ga rre Matlhoko le sone se a 
sisinyega. A phakisa go se gogela ka fa ntle. 
A e goga, ga tswelelela ??. O ile a itumela 
gonne ke mofuta wa tlhapi o a o ratang thata.



15

Le yone?? A e tsaa senepe. Letsatsing leo, 
ba boela gae mongwe le mongwe a tshotse 
tlhapi ya gagwe. Tlhara a tsena gae ka 
lethabo. Sefatlhego sa gagwe se edile. A 
bososela/nyenya tota.

Fa matsatsi a boikhutso a ga rre Matlhoko a 
fela, Tlhara a gakologela ka fao a ileng a mo 
thusa ka teng. A ultwa botlhoko gonne o ile 
go ya letamong a le esi.

Ka matsatsi fa a ile letamong, o boela gae 
a tshwere ditlhapi tse dintsi fela. Lehlokwa 
le Ntaote ba rata go mo kopa ditlhapi. Ga a 
dumele. O ba gopotsa ka fao ba neng ba sa 
rate go ya le ene letamong.

Go nna le tsebe, tlhompho le lerato go bare/
batheii ba bangwe ke maitshwaro a mantle. 
Tlhara a bopa setlhopa se se tiileng sa 
barei ba ditlhapi. Maloko a ntlha ke Ntaote 
le Letlhokwa. Rre Matlhoko le ene o ne a le 
teng.

Maloba mo, Tlhara o tsere sekgele go 
mampodi o a tumileng mo tikologong ya 
bone. Maabane e ne e le phadisano ya 
ngwaga mo letamong la Ditlhabeng. Go ne 
go kopana barei/bathei go tswa kgakala le 
gaufi .

E ne e se motho e le tlang le bone letamong 
la Ditlhabane. Setlhopa sa Tlhara se ile 
sa thopa  sekgele sa go lekana dikete tse 
tlhano tsa diranta. Rre Matlhoko e ne e le 
mongwe wa maloko a setlhopha sa ga 
Tlhara. Gompieno ba keteka tlholo ya bone 
ka boitumelo kwa gaabo Tlhara.


